
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মহুয়া
একাকী
চন্দ্ৰমা আকাশতলে পরম একাকীআপন নিঃশব্দ গানে আপনারই শূন্য দিল ঢাকি ।
অয়ি একাকিনী, অলিন্দে নিশীথরাত্ৰে শুনিছ সে জ্যোৎস্নার রাগিণী
চেয়ে শূন্যপানে, যে রাগিণী অসীমের উৎস হতে আনে অনাদি বিরহরস, তাই দিয়ে ভরিয়া আঁধার কোন বিশ্ববেদনার মহেশ্বরে দেয় উপহার ।
তারি সাথে মিলায়েছ তব দৃষ্টিখানি,
চোখে অনির্বাচনীয় বাণী, মিলায়েছ যেন তব জন্মান্তর হতে নিয়ে আসা দীর্ঘনিশ্বাসের ভাষা । মিলায়েছ, সুগভীর দুঃখের মাঝারে যে মুক্তি রয়েছে লীন বন্ধহীন শান্ত অন্ধকারে । অরণ্যে অরণ্যে আজি সাগরে সাগরে,
জনশূন্য তুষারশিখরে কোন মহাশ্বেতা, কোন তপস্বিনী বিছালো অঞ্চল,
স্তব্ধ অচঞ্চল, অনন্তেরে সম্বোধিয়া কহিল সে উন্ধের্ব তুলি আঁখি,
তুমিও একাকী ।
Ysbr VSNIfor Y OOd
আশীৰ্বাদ
জ্বলিল অরুণ রশ্মি আজি ওই তরুণ প্ৰভাতে
হে নবীনা, নবরাগারক্তিম শোভাতে ।
সীমন্তে সিন্দুরবিন্দু তব জ্যোতি আজি পেল অভিনব, চেলাঞ্চলে উদ্ভাসিল অন্তরের দীপ্যমান প্ৰভা, শরমের বৃন্তে তুমি আনন্দের বিকশিত জবা ।
সাহানা রাগিণীরসে জড়িত আজি এ পুণ্যতিথি,
তোমার ভুবনে আসে। পরম অতিথি ।
আনো আনো মাঙ্গল্যের ভার, দাও বন্ধু, খুলে দাও দ্বার, তোমার অঙ্গনে হেরো সগৌরবে ওই রথ আসে, সেই বার্তা আজি বুঝি উদঘোষিল আকাশে বাতাসে ।
۹ م\

		 এই পাতা শেষ সম্পাদিত হয়েছে ১১:২২টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

